

ՆԱԽԱԳԻԾ

ՀԱՅԱUՏԱՆԻՀԱՆՐԱՊԵՏՈՒԹՅԱՆԿԱՌԱՎԱՐՈՒԹՅՈՒՆ

ՈՐՈՇՈՒՄ
«_____» ___________ 2021 թ.  N _______-Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ    7-Ի N 233-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ  29-Ի N 684-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆԿԱՏԱՐԵԼՈՒ ՄԱՍԻՆ
         Ղեկավարվելով «Նորմատիվ իրավական ակտերի մասին» ՀՀ օրենքի 34-րդ հոդվածով՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի մարտի 7-ի «Տերնոպոլի ազգային տնտեսագիտական համալսարանի Երևանի կրթագիտական ինստիտուտին տարածք  հանձնելու մասին» N 233-Ա որոշման՝ վերնագրում, նախաբանում և 1-ին կետում «Տերնոպոլի ազգային տնտեսագիտական համալսարանի Երևանի կրթագիտական ինստիտուտ» բառերի հոլովները փոխարինել ««Արևմտյան Ուկրաինայի ազգային համալսարանի Երևանի կրթագիտական ինստիտուտ» առանձնացված ստորաբաժանում» բառերի համապատասխան հոլովներով:
2. Հայաստանի Հանրապետության կառավարության 2021 թվականի ապրիլի 29-ի «Հայաստանի Հանրապետության կառավարության 2003 թվականի մարտի 7-ի N 233-Ա որոշման մեջ փոփոխություններ կատարելու մասին» N 684-Ա որոշման 2-րդ կետում «Տերնոպոլի ազգային տնտեսագիտական համալսարանի Երևանի կրթագիտական ինստիտուտի» բառերը  փոխարինել ««Արևմտյան Ուկրաինայի ազգային համալսարանի Երևանի կրթագիտական ինստիտուտ» առանձնացված ստորաբաժանման» բառերով:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 233-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ  29-Ի N 684-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
      Անհրաժեշտությունը
 Պայմանավորված է ՀՀ կառավարության 29.04.2021թ. թիվ 684-Ա որոշման/այսուհետև՝ որոշում/ 2-րդ կետի հանձնարարականով՝ եռամսյա ժամկետում Պետական գույքի կառավարման կոմիտեի Տերնոպոլի ազգային տնտեսագիտական համալսարանի Երևանի կրթագիտական ինստիտուտի միջև 2004 թվականի հունվարի 27-ին կնքված ոչ բնակելի տարածքի անհատույց օգտագործման պայմանագրում սույն որոշումից բխող փոփոխություններ կատարելու մասին համաձայնագիր կնքելու վերաբերյալ, ինչը հնարավոր չէ  ի կատար ածել, հաշվի առնելով, որ  Տերնոպոլի ազգային  տնտեսագիտական համալսարանի Երևանի կրթագիտական ինստիտուտը  վերանվանվել է «Արևմտյան Ուկրաինայի ազգային համալսարանի Երևանի կրթագիտական ինստիտուտ» առանձնացված ստորաբաժանման:
        Ընթացիկ իրավիճակը և խնդիրները
2001 թվականից Երևանում գործում է Ուկրաինայի Կրթության և գիտության նախարարության  Տերնոպոլի ժողովրդական տնտեսության ակադեմիայի Երևանյան մասնաճյուղը, որը հետագայում Ուկրաինայի ԿԳՆ թիվ 274 հրամանի առ 04.05.2005թ. և թիվ 285 հրամանի առ 12.05.2005թ. վերանվանվել է Տերնոպոլի պետական տնտեսագիտական համալսարանի Երևանյան մասնաճյուղի: Ուկրաինայի  Նախագահի թիվ 794/2006 հրամանի համաձայն առ 29.09.2006թ. Համալսարանը ստացել է ազգային կոչում և վերանվանվել է Տերնոպոլի ազգային  տնտեսագիտական համալսարանի Երևանյան մասնաճյուղի: Ուկրաինայի Կրթության և գիտության նախարարի գրությամբ  և   Մայր Բուհի գիտական խորհրդի թիվ 7 որոշմամբ, առ 19.04.2013թ. Երևանյան մասնաճյուղին տվել են ինստիտուտի կարգավիճակ և 13.01.2014թ. վերանվանվել է Տերնոպոլի ազգային  տնտեսագիտական համալսարան Երևանի կրթագիտական ինստիտուտի:
	Այնուհետև համաձայն Ուկրաինայի կրթության և գիտության նախարարի 25.08.2020թ.-ի թիվ 1077 հրամանի  և Արևմտյան Ուկրաինայի ազգային համալսարանի 23.09.2020թ. թիվ 245-Կ/տր հրամանի Տերնոպոլի ազգային տնտեսագիտական համալսարանի Երևանի կրթագիտական ինստիտուտը վերանվանվել է «Արևմտյան Ուկրաինայի ազգային համալսարանի Երևանի կրթագիտական ինստիտուտ» առանձնացված ստորաբաժանման և 11.02.2021թ.-ին գրանցվել է ՀՀ արդարադատության նախարարության իրավաբանական անձանց պետական ռեգիստրում:
	         Կարգավորման նպատակը
Որոշման նախագծի ընդունմամբ կիրականացվի ՀՀ կառավարության 29.04.2021թ. թիվ 684-Ա որոշման 2-րդ կետի կատարումն՝ եռամսյա ժամկետում, «Արևմտյան Ուկրաինայի ազգային համալսարանի Երևանի կրթագիտական ինստիտուտ» առանձնացված ստորաբաժանման/նախկին Տերնոպոլի ազգային տնտեսագիտական համալսարանի Երևանի կրթագիտական ինստիտուտի/ հետ 2004 թվականի հունվարի 27-ին կնքված ոչ բնակելի տարածքի անհատույց օգտագործման պայմանագրում սույն որոշումից բխող փոփոխություններ կատարելու մասին համաձայնագրի կնքումը ։
Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է Կրթության, գիտության, մշակույթի և սպորտի նախարարության կողմից:

«Հայաստանի Հանրապետության կառավարության 2003 թվականի մարտի 7-ի N 233-Ա որոշման մեջ  փոփոխություններ և Հայաստանի Հանրապետության կառավարության 2021 թվականի ապրիլի 29-ի N 684-Ա որոշման մեջ փոփոխություն կատարելու մասին» Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:
















